
---------------------------------------------------------------------------------------------------------------
Ղեկավարվելով <Բաժնետիրական ընկերությունների մասին> Հայաստանի Հանրապետության օրենքի 67-րդ հոդվածով և Ասիական զարգացման բանկի <Ջրամատակարարման և ջրահեռացման սեկտորի ծրագրի լրացուցիչ ֆինանսավորման> վարկային ծրագրի, Եվրոպական միության և Վերակառուցման և զարգացման եվրոպական բանկի <Հայաստանի փոքր համայնքների ջրային ծրագիր> դրամաշնորհային ծրագրերի, Եվրոպական ներդրումային բանկի <Հայաստանի փոքր համայնքների ջրային ծրագրի> վարկային ծրագրի արդյունավետ իրականացման նպատակով Հայաստանի Հանրապետության կառավարությունը  որոշում է. 

1. Սահմանել, որ Ասիական զարգացման բանկի <Ջրամատակարարման և ջրահեռացման սեկտորի ծրագրի լրացուցիչ ֆինանսավորման> վարկային ծրագրի, Եվրոպական միության և Վերակառուցման և զարգացման եվրոպական բանկի <Հայաստանի փոքր համայնքների ջրային ծրագիր> դրամաշնորհային ծրագրերի, Եվրոպական ներդրումային բանկի <Հայաստանի փոքր համայնքների ջրային ծրագրի> վարկային ծրագրի շրջանակներում տրամադրվող Հայաստանի Հանրապետության կառավարության համաֆինանսավորման գումարները որպես պետական ներդրում ենթակա են ներդրման <Հայջրմուղկոյուղի> փակ բաժնետիրական ընկերության կանոնադրական կապիտալում:  
2. Հայաստանի Հանրապետության տարածքային կառավարման նախարարության ջրային տնտեսության պետական կոմիտեի նախագահին՝ յուրաքանչյուր տարվա տարեկան գործունեության արդյունքների ամփոփումից հետո, տվյալ տարվա դեկտեմբերի 31-ի դրությամբ, Հայաստանի Հանրապետության կառավարություն ներկայացնել առաջարկություն Ասիական զարգացման բանկի <Ջրամատակարարման և ջրահեռացման սեկտորի ծրագրի լրացուցիչ ֆինանսավորման> վարկային ծրագրի, Եվրոպական միության և Վերակառուցման և զարգացման եվրոպական բանկի <Հայաստանի փոքր համայնքների ջրային ծրագիր> դրամաշնորհային ծրագրերի, Եվրոպական ներդրումային բանկի <Հայաստանի փոքր համայնքների ջրային ծրագրի> վարկային ծրագրի գծով հատկացված Հայաստանի Հանրապետության կառավարության համաֆինանսավորման գումարների չափով <Հայջրմուղկոյուղի> փակ բաժնետիրական ընկերության կանոնադրական կապիտալի ավելացման վերաբերյալ:  
ՀՀ ՏԿՆ ջրային տնտեսության պետական կոմիտեի նախագահ 

Անդրանիկ Անդրեասյան
Տ Ե Ղ Ե Կ Ա Ն Ք

<Ասիական զարգացման բանկի, Եվրոպական միության, Վերակառուցման և  զարգացման եվրոպական բանկի և Եվրոպական ներդրումային բանկի կողմից ֆինանսավորվող վարկային ու դրամաշնորհային ծրագրերի գծով տրամադրվող Հայաստանի Հանրապետության կառավարության համաֆինանսավորման գումարները <Հայջրմուղկոյուղի> փակ բաժնետիրական ընկերության կանոնադրական կապիտալում ներդնելու մասին> Հայաստանի Հանրապետության կառավարության որոշման նախագծի ընդունման վերաբերյալ
Անհրաժեշտությունը` Որոշման նախագծի ընդունման անհրաժեշտությունը պայմանավորված է ներկայացնել Ասիական զարգացման բանկի <Ջրամատակարարման և ջրահեռացման սեկտորի ծրագրի լրացուցիչ ֆինանսավորման> վարկային ծրագրի, Եվրոպական միության և Վերակառուցման և զարգացման եվրոպական բանկի <Հայաստանի փոքր համայնքների ջրային ծրագիր> դրամաշնորհային ծրագրերի, Եվրոպական ներդրումային բանկի <Հայաստանի փոքր համայնքների ջրային ծրագրի> վարկային ծրագրի շրջանակներում տրամադրվող ՀՀ կառավարության համաֆինանսավորման գումարները <Հայջրմուղկոյուղի> փակ բաժնետիրական ընկերության հաշվեկշռում որպես պետական բաժնեմաս ներդնելու հանգամանքով, քանի որ ընկերության համար գործող սակագների հիմքում ներառված չեն վարկային ծրագրերի գծով ծախսերը, առավել ևս այդ վարկային ծրագրերի համար նախատեսված ՀՀ կառավարության համաֆինանսավորման գումարները:  


Ընթացիկ իրավիճակը և խնդիրները`  <Հայջրմուղկոյուղի> փակ բաժնետիրական ընկերության գործող սակագների հաշվարկի հիմքում վարկային միջոցների սպասարկումը ներառված չէ: Այդ առումով յուրաքանչյուր տարվա բյուջեի եռամսյակային համամասնությունների որոշմամբ ընկերությունն ազատվում է վարկերի սպասարկման ծախսերից, իսկ վարկի մայր գումարի վերադարձման համար 2012 թվականի համար նախատեսվեց համապատասխան սուբսիդավորում: Առանց ընկերության կողմից մատուցվող ծառայությունների գործող սակագների փոփոխման վարկերի մայր գումարների և տոկոսավճարների վճարումը լուրջ ֆինանսական բեռ է, որի ապահովման համար ընկերությունը չունի համապատասխան ֆինանսավորման աղբյուրներ:


Տվյալ բնագավառում իրականացվող քաղաքականությունը` Դրամաշնորհային և վարկային ծրագրերի ավելի արդյունավետ և նպատակային իրագործում, ընկերության ֆինանսական կենսունակության բարձրացում:


Կարգավորման նպատակը և բնույթը` Դրամաշնորհային և վարկային միջոցների համար նախատեսված ՀՀ կառավարության համաֆինանսավորման գումարները <Հայջրմուղկոյուղի> փակ բաժնետիրական ընկերության կանոնադրական կապիտալում ներդնելու համար:

Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից, որի վերաբերյալ ստացվել են ՀՀ ֆինանսների և ՀՀ արդարադատության նախարարությունների կարծիքները:
Ակնկալվող արդյունքը` ՀՀ կառավարության որոշման նախագծի ընդունմամբ հնարավորություն կստեղծվի <Հայջրմուղկոյուղի> փակ բաժնետիրական ընկերության վրա լրացուցիչ ֆինանսական բեռ չավելացնել, որը չի բերի սակագների բարձրացմանը:
ՀՀ ՏԿՆ ջրային տնտեսության պետական կոմիտեի նախագահ 

Անդրանիկ Անդրեասյան
Տ Ե Ղ Ե Կ Ա Ն Ք 

<Ասիական զարգացման բանկի, Եվրոպական միության, Վերակառուցման և  զարգացման եվրոպական բանկի և Եվրոպական ներդրումային բանկի կողմից ֆինանսավորվող վարկային ու դրամաշնորհային ծրագրերի գծով տրամադրվող Հայաստանի Հանրապետության կառավարության համաֆինանսավորման գումարները <Հայջրմուղկոյուղի> փակ բաժնետիրական ընկերության կանոնադրական կապիտալում ներդնելու մասին> Հայաստանի Հանրապետության կառավարության որոշման նախագծի ընդունման առնչությամբ Հայաստանի Հանրապետության պետական բյուջեում եկամուտների նվազեցման կամ ծախսերի  ավելացման մասին


<Ասիական զարգացման բանկի, Եվրոպական միության, Վերակառուցման և  զարգացման եվրոպական բանկի և Եվրոպական ներդրումային բանկի կողմից ֆինանսավորվող վարկային ու դրամաշնորհային ծրագրերի գծով տրամադրվող Հայաստանի Հանրապետության կառավարության համաֆինանսավորման գումարները <Հայջրմուղկոյուղի> փակ բաժնետիրական ընկերության կանոնադրական կապիտալում ներդնելու մասին> Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեում եկամուտների նվազեցում կամ ծախսերի  ավելացում չի նախատեսվում:

Տ Ե Ղ Ե Կ Ա Ն Ք
<Ասիական զարգացման բանկի, Եվրոպական միության, Վերակառուցման և  զարգացման եվրոպական բանկի և Եվրոպական ներդրումային բանկի կողմից ֆինանսավորվող վարկային ու դրամաշնորհային ծրագրերի գծով տրամադրվող Հայաստանի Հանրապետության կառավարության համաֆինանսավորման գումարները <Հայջրմուղկոյուղի> փակ բաժնետիրական ընկերության կանոնադրական կապիտալում ներդնելու մասին>  Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  լրացումներ կամ փոփոխություններ կատարելու անհրաժեշտության մասին

<Ասիական զարգացման բանկի, Եվրոպական միության, Վերակառուցման և  զարգացման եվրոպական բանկի և Եվրոպական ներդրումային բանկի կողմից ֆինանսավորվող վարկային ու դրամաշնորհային ծրագրերի գծով տրամադրվող Հայաստանի Հանրապետության կառավարության համաֆինանսավորման գումարները <Հայջրմուղկոյուղի> փակ բաժնետիրական ընկերության կանոնադրական կապիտալում ներդնելու մասին> Հայաստանի Հանրապետության կառավարության որոշման նախագծի ընդունմամբ այլ իրավական ակտերում լրացումներ կամ փոփոխություններ կատարելու անհրաժեշտություն չի առաջանում:

ՀՀ ՏԿՆ ջրային տնտեսության պետական կոմիտեի նախագահ 

Անդրանիկ Անդրեասյան
